
ሕጂ ኣብ ቤልጅየም ኢኻ ኣለኻ ፡ ሃገር ኤውሮጳዊ ሕብረት (EU+-)።
እተን ሃገራት ኤውሮጳዊ ሕብረት (EU+-)  ድማ ፦

እተን 27 ኤውሮጳዊ ሕብረት (EU+-)ሮጳዊ ሕብረት (EU+-) ፦ ቤልጅየም፡ ቡልጋርያ፡
ቆጵሮስ፡ ዴንማርክ፡ ጀርመን፡ ኢስቶንያ፡ ፊንላንድ፡ ፈረንሳ፡ ግሪኽ፡ ሃንጋሪ፡ ኣየርላንድ፡
ኢጣልያ፡ ክሮኤሽያ፡ ላቲቭያ፡ ሊትዋንያ፡ ሉክሰምበርግ፡ ማልታ፡ ሆላንድ፡ ኣውስትርያ፡
ፖላንድ፡ ፖርቱጋል፡ ሮማንያ፡ ስሎቫክያ፡ ስሎቨንያ፡ ስጳኛ፡ ቸክ ሪፓብሊክን ሽወደንን፡
ከምኡ’ውን

4 ካልኦት ሃገራት: ኣይስላንድ፡ ሊሽተንስታይን፡ ኖርወይን ስዊዘርላንድን።

ትሕዝቶ

ኣህጉራዊ ዑቕባ (ዑቕባ) እንታይ እዩ? 3

መስርሕ ዑቕባ እንታይ እዩ ? 4

 ናይ ዶብ ዑቕባ መስርሕ እንታይ እዩ ? 6

 እቲ መስርሕ ክሳብ ክንደይ ግዜ ይወስድ ? 7

 ምዝገባን ምቕራብ ሕቶ ዑቕባኻ መዓስን ኣበይን እዩ ዝካየድ ? 8

 ኣብ እዋን ምዝገባን ምቕራብ ሕቶ ዑቕባኻን እንታይ እዩ ዝግበር ? 11

 ምስ ቆልዑ ወይ ኣብ ትሕቲ ሓላፍነትካ ዝርከቡ ዝዓበዩ ሰባት ምስ መጻኻ መስርሕ እንታይ እዩ ? 14

 ሕቶ ዑቕባኻ ትምርምር ሃገር ኣየነይቲ እያ ? 15

 ሕቶ ዑቕባኻ ብኸመይ ይፍረድ ? 16

 ብዛዕባ ኣህጉራዊ ሕቶ ዑቕባኻ ዝተዋህበ ውሳነ ብኸመይ ትቅበሎ? 20

መሰላትካ እንታይ እዮም? 24

ግቡኣትካ እንታይ እዮም? 27

እንተደኣ ግቡኣትካ ዘይፈጸምካ እንታይ ይኸውን ? 31

ኣካላት ምስ ፍሉያት ድሌታት ከመይ ጌሮም ይሰርሑ? 33

ናብ ሃገርካ ክትምለስ እንተ ደሊኻ እንታይ ይኸውን ? 34

ኣህጉራዊ ዑቕባ እንታይ እዩ? 

ናብ ሃገርካ ክትምለስ ዘይትኽእል እንተ ኾይንካ፣ ምኽንያቱ ምኽታል ትፈርህ ወይ ከቢድ ጉድኣት
ክወርደካ ዝኽእል ኩነታት ስለ ዘሎ፣ ስለዚ ኣህጉራዊ ዑቕባ ከምዘድልየካ ክኸውን ይኽእል እዩ። እዚ
ማለት ንሳቶም፡ ህይወትካ ወይ ናጽነትካ ኣብ ትሕቲ ሓደጋ ክወድቕ ከሎ፡ ኣካላት ሃገርካ ድማ ካብቲ
ዘጋጥመካ ዘሎ ስግኣት ዕቕባ ክህቡኻ ከምዘይክእሉ ዘመልክት እዩ። ናይ ኣህጉራዊ ሕቶ ዑቕባ ምቕራብ
መሰል ኣለካ።

ኣብ ኤውሮጳ ኣህጉራዊ ዑቕባ ዝተፈላለዩ መልክዓት ክሕዝ ይኽእል፡ ናይ ስደተኛ ዑቕባ ወይ ሰብኣዊ
ዑቕባ።

ኣህጉራዊ ዑቕባ ከም ዑቕባ ተባሂሉ ውን ይጽዋዕ እዩ።

መስርሕ ዑቕባ እንታይ እዩ? 

ኣብ እዋን መስርሕ ዑቕባ፡ እቶም ኣካላት ኣህጉራዊ ዑቕባ ዘድልይካ ምዃኑን ዘይምዃኑን ይግምግሙ፡
እንተደኣ የድልይካ ኮይኑ ድማ እንታይ ዓይነት ዑቕባ ይግበአካ። ኣብዚ መስርሕ እዚ፡ ነቲ ገዛኻን መበቆል
ሃገረካን ዝሓደግካሉ ምኽንያታት ንምግላጽ ዕድል ክውሃበካ እዩ። ነቶም ሰራሕተኛታት፡ ካብ ሃገርካ
ንክትወጽእ ዘገደደካ ኹሎም ምኽንያታት ብሓቅነት ንገሮም።

ንኣህጉራዊ ዑቕባ ሕቶ ምስ ኣቕረብካ፡ ከም ሓታቲ ኣህጉራዊ ዑቕባ ክትቑጸር ኢኻ።

ምስቶም ኣካላት ዘካፈልካዮ ዝኾነ ይኹን
ሓበሬታ ምስጢራዊነቱ ዝተሓለወ እዩ። እዚ
ሓበሬታ እዚ፡ ነቶም ካብኦም ንምክልኻል ኢልካ
ዑቕባ ትሓተሉ ዘለኻ ሰባት ፈጺሙ
ኣይመሓላለፍን እዩ።

መስርሕ ዑቕባ ነዞም ዝስዕቡ ስጉምትታት የጠቓልል።

ምብጻሕ ኣብ ኤውሮጳ

ምግባር ሕቶ ዑቕባ ምዝገባ ሕቶ ዑቕባ

ናይ ዑቕባ ሕቶ ምምርማር
ሓላፍነት ዘለዎ ኤውሮጳዊ+-
ሕብረት ሃገር ምውሳን

ናብ ካልእ ኤውሮጳዊ ሕብረት 

(EU+-) ሃገር ምስግጋር
ተኽእሎታት

እዛ ሃገር

ካልእ ኤውሮጳዊ 
ሕብረት (EU+-)

ሃገር

ምቕራብ ሕቶ ዑቕባ

ውልቃዊ ቃለ-
መሕተት

ምሕባር ውሳነ

ኣወንታዊ ውሳነ

ዑቕባ

ኣሉታዊ ውሳነ

ናይ ይግባይ ምባል
ተኽእሎ

ምንጻግ

ናይ ዶብ ዑቕባ መስርሕ ኣብ እዋን ምምርማር ሕቶ
ዑቕባኻ ማለት፡

• ኣብ ሓደ ዝተመደበልካ ፍሉይ ቦታ ክትጸንሕ ከም
ዘለካ ኮሙ’ውን

• ብዘይ ፍቓድ ናብ ግዝኣት ቤልጅየም ክትኣቱ ከም
ዘይፍቀድልካን እዩ።

ምስ ስድራቤትካ ሓቢርካ እንተደኣ መጺእካ፡ ምስቶም ናይ ቀረባ ኣባላት ስድራቤትካ (ብዓልቲ ቤትካ፣ ትሕቲ
ዕድመ ውሉዳትን ኣብ ትሕቲ ሓላፍነትካ ዝርከቡ ዕድመ ዝመልኡ ውሉዳትን) ብሓባር ክትቅመጥ ትኽእል ኢኻ።

።

ናይ ዶብ ዑቕባ መስርሕ፡ ኣብ ሓደ ካብዞም ዝስዕቡ ኩነታት ክግበር ይኽእል እዩ፦

• ብዘይ ሕጋዊ መንገዲ ኣቲኻ ኮሙ’ውን ኣብ ናይ ዶብ መሕለፊ ኬላ ወይ
ኣብ ናይ ምስግጋር ዞን ኣህጉራዊ ዑቕባ ሓቲትካ

• ብዘይ ሕጋዊ መንገዲ ዶብ ሰጊርካ

• ኣብ ባሕሪ ኢኻ ተደሂንካ

• ካብ ካልእ ኣባል ኤውሮጳዊ ሕብረት (EU+-) ሃገር ናብዚ ተሰጋጊርካ

መስርሕ ዶብ ዑቕባ ብዝተፈላለዩ ምኽንያታት ተፈጻሚ ይኸውን፣ ንኣብነት፦

• ፈሊጥካ ዘይሓቀኛ ሓበሬታ ወይ ሰነዳት ምስ እተቕርብ፣ ወይ ብዛዕባ መንነትካን ዜግነትካን 
ዝምልከት ኣገዳሲ ሓበሬታን ሰነዳትን ምስ እትሓብእ፣ ወይ ድማ ናይ መንነት ወይ ናይ ጉዕዞ
ሰነድ ምስ እተዕንዉ፤

• ወይ ንጸጥታ ስግኣት እንተ ኮይንካ፤

• ወይ ካብ ሃገርካ ዝመጹ ኣህጉራዊ ዑቕባ ዝሓቱ ሰባት፣ ናይ ምስደድ ወይ ከቢድ ጉድኣት ናይ
ምብጻሕ ስግኣት ከም ዘይብሎም እንተ ተረጋጊጹ ።

እቲ ናይ ዶብ ዑቕባ መስርሕ፡ ኣብ ጉዳይካ ስለምንታይ ከም ዝተግበረ ንኣካላት ክትሓቶም ትኽእል
ኢኻ።

እቲ መስርሕ ክንደይ ዝኣክል ግዜ ይወስድ?

ናይ ዶብ ዑቕባ መስርሕ ካብ እቲ ሕቶ ዑቕባኻ ዝተመዝገበሉ
መዓልቲ ጀሚሩ ብዝበዝሐ 12 ሰሙን ይወስድ። ናብ ካልእ
ኤውሮጳዊ ሕብረት ሃገር እንተደኣ ተሰጋጊርካ፡ እቲ መስርሕ
ክሳብ 16 ሰሙን ክወስድ ይኽእል።

ኣብ ውሽጢ እዚ ናይ ግዜ ገደብ ውሳነ እንተዘይተቐቢልካ፡ ናብ ግዝኣት ናይታ ሕቶ ዑቕባኻ እትምርመረላ ሃገር
ክትኣቱ ዕድል ክወሃበካ እዩ።

ይኹን እምበር፣ ብፍሉይ ኩነታት፣ ኣብ ውሽጢ 12 ወይ 16 ሰሙናት ውሳነ እኳ እንተዘይረኸበካ፣ ናብቲ ግዝኣት
ክትኣቱ ይኹን ብነጻነት ክትንቀሳቐስ ዘይፍቀደካ ክኸውን ይኽእል እዩ። እዚ ፍሉይ ኩነታት ንዓኻ ዝምልከት
እንተኾይኑ፣ ኣካላት ሓበሬታን ተወሳኺ መብርሂን ክህቡካ እዮም።

ምዝገባን ምቕራብ ሕቶ ዑቕባኻን መዓስን ኣበይን እዩ ዝካየድ? 

ንኣካላት ኣህጉራዊ ዑቕባ ምስ ሓተትካ፡ ሕቶ ዑቕባኻ ብመሰረቱ ኣብታ ዝሓተትካላ መዓልትን ኣብቲ
ዝሓተትካሉ ቦታን እዩ ዝምዝገብን ዝቐርብን። እዚ ሕቶ ዑቕባ እዚ ድማ ኣብ ቤት ጽሕፈት ኢሚግረሺን
ይምዝገብን ይቐርብን።

ቤት ጽሕፈት ኢሚግሬሽን

(DVZ)

ምቕራብ ሕቶ ዑቕባኻ ምሉእ ብምሉእ ክትውድእ ኣዝዩ ኣገዳሲ እዩ። ነቲ ምቕራብ ሕቶኻ ምሉእ
ብምሉእ እንተዘይወዲእካዮ፡ እቲ ንዘይምውድኡ ዘጋጠመ ምኽንያት ካብ ዓቕሚ ንላዕሊ እንተዘይኮይኑ፡
ሕቶ ዑቕባኻ ከም ዝተሰሓበ ክቑጸር እዩ። እዚ ማለት ድማ፡ ደረጃኻ ከም ሓታቲ ዑቕባ፡ ሓገዝን
ኣገልግሎትን ናይ ምርካብ መሰላትካን ከምኡ’ውን ኣብዛ ሃገር ናይ ምጽናሕ መሰልካ ክትስእን ኢኻ
ማለት እዩ።

ተኸታሊ ሕቶ ዑቕባ እንታይ እዩ ? 

ኣብ ሓደ ኤውሮጳዊ ሕብረት (EU+-) ሃገር ድሮ ሓደ ወይ ካብኡ ንላዕሊ ናይ ኣህጉራዊ
ሕቶታት ዑቕባ ኣቕሪብካ እንተደኣ ኔርካ፣ እቲ ሓድሽ ሕቶ ዑቕባኻ «ተኸታሊ ሕቶ» ተባሂሉ
ይጽዋዕ።

ቅድሚ ሕጂ ዘቕረብካዮ ሕቶ ዑቕባኻ ኣብ ካልእ ኤውሮጳዊ ሕብረት (EU+-) ሃገር ዝቐረበ እኳ
እንተኾነ፡ እዚ ሓድሽ ሕቶ ዑቕባኻ ውን ከም ተኸታሊ ሕቶ እዩ ዝቑጸር።

ተኸታሊ ዝቐርብ ሕቶ ዑቕባ፡ ኣንጻር ንቲ ዝተቐበልካዮ ውሳነ ይግባይ ንምባል ኣይኮነን። ናይ ቅድሚ
ሕጂ ሕቶ ዑቕባኻ መስርሕ ምሉእ ብምሉእ ምስ ዝዛዘም ጥራይ ተኸታሊ ሕቶ ከተቕርብ ትኽእል።

እዚ ማለት ድማ፦

• ብዛዕባ እቲ ቅድሚ ሕጂ ዘቕረብካዮ ሕቶ ዑቕባ ድሮ ውሳነ ተቐቢልካ ክትህሉ ኣለካ፣

• ኣብ መስርሕ ዘሎ ናይ ይግባይ ጥርዓን ክህሉ የብሉን፣

• ከምኡ’ውን ይግባይ ንምባል ዝተወሰነ ናይ ግዜ ገደብ ዝሓለፈ ክኸውን ኣለዎ።

ምስቲ ዝሓለፈ ውሳነ ዘይምስምማዕካ፡ እንደገና ኣህጉራዊ ዑቕባ ንምሕታት እኹል ምኽንያት ክኸውን
ኣይኽእልን እዩ።

ተኸታሊ ሕቶ ምስ ኣቐረብካ፡ ሓደሽቲ ባእታታት (ከም መርትዖታት ወይ ሰነዳት) ኣህጉራዊ ዑቕባ
ከምዘድልየካ ዝሕብሩ ከተቕርብ ኣለካ።

ሓደሽቲ ባእታታት ማለት፡ ነቲ ኣቐዲምካ ዘቕረብካዮ ኣህጉራዊ ሕቶ ዑቕባ ዝድግፉን ኣብ እዋን እቲ
ዝሓለፈ ሕቶ(ታት)ካ ከተቕርቦም ዘይከኣልካን ባእታታት እዮም።

• ሓደሽቲ ባእታታት ክበሃሉ ከለዉ፡ ድሕሪ እቲ ኣብ ናይ ቅድሚ
ሕጂ ሕቶ ዑቕባኻ ዝተዋህበ ውሳነ ዝተቐበልካዮም ሓደሽቲ
ሰነዳት ወይ መርትዖታት፡ ወይ ድማ ድሕሪ እቲ ውሳነ ዘጋጠሙ
ፍጻሜታት ክኾኑ ይኽእሉ እዮም፣ ንኣብነት፦

• ኣብ ልዕሌኻ ዘጋጠሙ ሓደሽቲ ፍጻሜታት፡

• ኣብ መበቆል ሃገርካ ዝተከሰቱ ሓደሽቲ ፍጻሜታት፡

• ኣብ ውልቃዊ ኩነታትካ ዝተራእዩ ለውጥታት።

ከም ፍሉይ ኣገባብ፡ ሓደ ካብዞም ዝስዕቡ ምኽንያታት ተፈጻሚ እንተ ኮይኑ፡ እቶም ሓደሽቲ ባእታታት ኣብ እዋን
እቲ ናይ ቅድሚ ሕጂ ዝነበረ ሕቶ ዑቕባኻ ዝነበሩ ክኾኑ ይኽእሉ እዮም፦

• ኣብ እዋን እቲ ናይ ቅድሚ ሕጂ ዝነበረ ሕቶ ዑቕባኻ፡ ብዛዕባ እዚኦም ሓደሽቲ ባእታታት ክትፈልጥ ፈጺሙ
ዘይከኣለ እንተደኣ ኔሩ።

• ብቑዕ ብዝኾነ ምኽንያት ብዛዕባ እዚኦም ሓደሽቲ ባእታታት ክትገልጽ ዘይከኣልካ እንተ ኔርካ። ኣብ ከምዚ
ኩነታት፡ ነዞም ምኽንያታት እዚኦም ክተብርሆም ይግባእ።

ኣብ እዋን ምዝገባን ምቕራብ ሕቶ ዑቕባኻን እንታይ እዩ ዝግበር? 

ኣሸራ ናይ ኣጻብዕቲኻ ይውሰድ።

ናትካ ስእሊ ይውሰደ።

ኩሉ ናይ መንነትካን ጉዕዞካን ሰነዳትን ከምኡ'ውን ካልኦት
ኣገደስቲ ሰነዳት እንተሃልዮምካ ከተርክቦም ትሕተት።

ክትፍተሽ ትኽእል ኢኻ ከምኡ'ውን ሒዝካዮ ዘለኻ ንብረት
ክምርመርን ይኽእል እዩ። ብዘይካ እቶም ሓደገኛታት ተባሂሎም
ዝውሰዱ ንብረታት፡ ውልቃዊ ንብረታትካ ከም ናትካ ዋንነት ኮይኑ
ክተርፍን ክምለሰልካን እዩ።

ሕክምናዊ መርመራ ክግበረልካ ይከኣል እዩ። ።

ውልቃዊ መረዳእታኻ ከተቕርብ ክትሕተት ኢኻ። ከምኡ'ውን ኣብዛ ሃገር 
እዚኣ ይኹን ኣብ ካልእ ኤውሮጳዊ ሕብረት ሃገር ዝቕመጡ ኣባላት
ስድራቤት እንተሃልዮምካ ክትሕተት ኢኻ። ተወሳኺ ሓበሬታ ውን 
ክእከብ እዩ።

ንዘቕረብካዮ ሕቶ ዑቕባ ንምድጋፍ፡ ኩሉ ዘሎካ ኣድላዪ ሓበሬታን
ሰነዳትን ከተቕርብ ትሕተት። እዚ ድማ ነዞም ዝስዕቡ ዝምልከቱ
ሓበሬታን ሰነዳትን የጠቓልል፦

• መበቆል ሃገረካን ዝነበርካለን ኩለን ሃገራትን

• ካብ ሃገርካ ዝወጻእካሉን ክትምለስ ዘይትደልየሉን ምኽንያታት

• ናይ ውልቀኻን ናይ ስድራቤትካን ድሕረ ባይታ

• ናብ ኤውሮጳን ኣብ ውሽጢ ኤውሮጳን ንዝገበርካዮ ጉዕዞ
ዝምልከት ሓበሬታ

• ቅድሚ ሕጂ ዘቕረብካዮ ዝኾነ ይኹን ናይ ኣህጉራዊ ዑቕባ ሕቶ
(እንተ ሃልዩ) 

ተርታ ናይዚኦም ስጉምትታት ክፍላለ ይኽእል እዩ፣ ይኹን እምበር፡ ኩሎም ሓተቲ ዑቕባ ብማዕረን
ብተመሳሳሊ ኣገባብን እዮም ዝምርምሩ። ኣብ ቤልጅየም ሕቶ ዑቕባኻ ድሕሪ ምቕራብካ፡ ቤት ጽሕፈት
ኢሚግረሺን (DVZ) ኣድለይቲ ሓበሬታን መረዳእታን ንምእካብ ቃለ መሕተት ክገብረልካ እዩ። እቶም
ዝተኣከቡ መረዳእታ ድማ ኣብ ሃገራውያንን ኤውሮጳውያንን ዳታቤዝ ብውሑስ ኣገባብ ይዕቀቡ።

ሓቂ ምዝራብን ምስ ኣካላት ምትሕብባርን ግዴታኻን ንረብሓኻ ዝኸውንን እዩ።

ሕቶ ዑቕባኻ ድሕሪ ምቕራብ፣ ኣህጉራዊ ዑቕባ ዝሓተትካ ሰብ
ምዃንካ ዘረጋግጽ ወግዓዊ ሰነድ ክትቅበል ኢኻ ።

እዚ ሰነድ እዚ ኩሉ ግዜ ምሳኻ ክትሒዞ ኣሎካ።

ተኸታሊ ሕቶ ዑቕባ ኣብ እተቕርበሉ እዋን፡ ዝርዝር ሕቶታት ክትመልእ ክትሕተት ኢኻ፣ ከምኡ'ውን ነዞም
ዝስዕቡ ከተማልእ ኣሎካ፦
• ንሕቶ ዑቕባኻ ንምድጋፍ ዘገልግሉ ኩሎም ዘለዉ ሓበሬታን ሰነዳትን ከተቕርብ። እዚ ድማ ነቶም

ተኸታሊ ሕቶ ዑቕባ ንከተቕርብ መሰረት ዝኾኑኻ ሓደሽቲ ጭብጥታት ዘጠቓልል እዩ። እዚኦም ሓደሽቲ
ጭብጥታት እዚኣቶም፡ ኣህጉራዊ ዑቕባ ከም ዘድልየካ ዘረጋግጹ ሓደሽቲ ሓቅታት ወይ መርትዖታት
ክኾኑ ይኽእሉ፤

• ሕቶታት ንምምላስ ብዛዕባ ዝሓለፈ ኣህጉራዊ ሕቶ(ታት) ዑቕባኻ

ምስ ቆልዑ ወይ ኣብ ትሕቲ ሓላፍነትካ ዝርከቡ ዝዓበዩ ሰባት ምስ መጻኻ መስርሕ
እንታይ እዩ?

እንተደኣ ምስ እዚኦም ዝስዕቡ መጺእካ፡

• ትሕቲ 18 ዓመት ዝዕድሚኦም ደቅኻ፡ ወይ

• ትሕቲ 18 ዓመት ዝዕድሚኦም ቆልዑ ሕጋዊ
ሓላፍነቶም ዘለካ

ንሳቶም ውን ናይ ኣህጉራዊ ሕቶ ዑቕባ ከቕርቡ
ኣለዎም።

እንተደኣ ደቅኻ 18 ዓመት ወይ ልዕሊኡ ዘለዎም
ኮይኖም፣ ባዕሎም ናይ ገዛእ ርእሶም ሕቶ ዑቕባ
ከቕርቡ ኣለዎም።

ብሰንኪ ስንክልና ባዕሉ ውሳነታት ክወስድ ዘይክእል ወዲ 18 
ዓመት ወይ ካብኡ ንላዕሊ ዝዕድሚኡ ሰብ ሓላፍነት ዘሎካ እንተደኣ
ኴንካ፡ ኣብ ክንዱኡ ብምዃን ናይ ኣህጉራዊ ዑቕባ ሕቶ ከተቕርብ
ትኽእል ኢኻ።

እቲ ሰብ ኣብ እዋን ምምዝጋብን
ምቕራብን ናይ ሕቶኡ ወይ ናይ
ሕቶኣ ምሳኻ ክህሉ ኣለዎ።

ሕቶ ዑቕባኻ ትምርምር ሃገር ኣየነይቲ እያ ?

እዛ ሃገር

ካልእ ኤውሮጳዊ 
ሕብረት (EU+-) ሃገር

ሓደ ካብ ሃገራት ኤውሮጳዊ+- ሕብረት ኣህጉራዊ
ሕቶ ዑቕባኻ ከም ትምርምር ርጉጽ እዩ። ነታ ሃገር
ባዕልካ ክትመርጻ ኣይትኽእልን።

እቶም ኣካላት መንግስቲ፣ ነቲ ናይ ኣህጉራዊ ሕቶ
ዑቕባኻ ሓታቲት ዝኾነት ኤውሮጳዊ ሕብረት
(EU+-) ሃገር ንምውሳን መስርሕ የካይዱ። እዚ
ከኣ መስርሕ ምውሳን ናይታ ተሓታቲት ዝኾነት
ሃገር ተባሂሉ ይጽዋዕ።

ብዚ ምኽንያት ንኣካላት ነዞም ዝስዕቡ ክትነግሮም ኣለካ፦

• ኣብ ካልእ ኤውሮጳዊ ሕብረት (EU+-) ሃገር ዘመድ ኣለካ ድዩ፤

• ካልእ ኤውሮጳዊ ሕብረት (EU+-) ሃገር ቪዛ ወይ ናይ መምበሪ ሰነድ ሂቡካ ድዩ (ቪዛ ናብ ሓደ ሃገር
ንኽትኣቱ ፍቓድ ትህበካ እያ፡ ንኣብነት በቲኣ ኣብ ፓስፖርትኻ ትረክብ ማሕተም፤ ናይ መምበሪ
ሰነድ ኣብታ ሃገር ንኽትጸንሕ ዝፈቕደልካ ሰነድ እዩ)፤

• ቅድሚ ሕጂ ናብ ካልእ ኤውሮጳዊ ሕብረት (EU+-) ሃገር ኣቲኻ ዲኻ፤

• ኣብ ካልእ ኤውሮጳዊ ሕብረት (EU+-) ሃገር ኣህጉራዊ ዑቕባ ሓቲትካ ዲኻ፤

• ካልእ ኤውሮጳዊ ሕብረት (EU+-) ሃገር ናይ ትምህርቲ ዲፕሎማ ወይ ናይ ትምህርቲ ብቕዓት ወረቐት
ሂቡካ ዲዩ።

ኣንተደኣ ኣካላት ካልእ ኤውሮጳዊ ሕብረት (EU+-) ሃገር ነቲ ናይ ኣህጉራዊ ሕቶ ዑቕባኻ ንምምርማር
ሓላፍነት ክህልዎ ይኽእል እዩ ዝብሉ እንተ ኾይኖም፣ ብዛዕባ እዚ መስርሕን መሰላትካን ከምኡ'ውን
ግቡኣትካን ዝያዳ ዝርዝር ሓበሬታ ትቅበል።

ብዛዕባ እዚ ዝያዳ ሓበሬታ ኣብ ፍሉይ ብሮሹር ክትረክብ ትኽእል።

ሕቶ ዑቕባኻ ብኸመይ ይፍረድ ?

ምምርማር ሕቶ ዑቕባኻ

ቤልጅየም ነቲ ዘቕረብካዮ ናይ ኣህጉራዊ ሕቶ ዑቕባኻ ንምምርማር
ሓላፍነት ከም ዘለዋ እንተደኣ ተወሲኑ፡ ፋይልካ ናብ ሓፈሻዊ ኮሚሽነር
ንስደተኛታትን ሃገር ኣልቦ ሰባትን (CGVS) ክመሓላለፍ እዩ። CGVS
ንውልቃዊ ቃለ መሕተት ክዕድመካ ይኽእል እዩ። ኣብ መቐበሊ መዓስከር
ትቕመጥ እንተደኣ ኴንካ፡ CGVS ነቲ ናይ ጻውዒት ወረቐት ብኢመይል
ናብ ዳይሬክተር ናይቲ መዓስከር ይሰዶ።

ኣብ ዕፁው መዓስከር ወይ መንበሪ ኣሃዱ ትርከብ እንተደኣ ኴንካ ድማ፡
ሓደ ካብ ሰራሕተኛታት CGVS ናብቲ ዘለኻዮ ቦታ ብምምጻእ ቃለ
መሕተት ክገብረልካ እዩ። እቲ ውልቃዊ ቃለ መሕተት ብቪድዮ
ኮንፈረንስ ውን ክካየድ ይኽእል እዩ።

እንተደኣ ጠበቓ ሃሊዩካ፡ ንሱ ንCGVS ክሕብር ኣለዎ ኣብ መስርሕ ዑቕባኻ ከም ዝወክለካ። ድሕሪኡ
ቅዳሕ ናይ ኩሎም ደብዳቤታት CGVS ናባኻ ዝሰዶ ይቕበል፡ ከምቲ ጻውዒት ደብዳቤ ናይ ውልቃዊ
ቃለ-መሕተት።

ሕቶ ዑቕባኻ ብኸመይ ይፍረድ?

ምምርማር ሕቶ ዑቕባኻ

ከም ልዕሊ ዕድመ ሰብ መጠን፡ ቃለ-መሕተትካ ብውልቂ እዩ ዝካየድ። ኣብዚ ውልቃዊ ቃለ መሕተት እዚ፡
ዝኾነ ኣባል ስድራቤትካ ኣይኪርከብን እዩ። ኣብ እዋን እዚ ቃለ መሕተት እዚ፡ ናብ መበቆል ሃገርካ ንክትምለስ
ንትፈርሕሉ ኩሉ ምኽንያታት ከተቕርብ ትኽእል ኢኻ።

እቲ ቶርጓማይ፡ ነቲ ብናይ ዑቕባ ሰራሕተኛ (እቲ ቃለ መሕተት ዝገብር ሰራሕተኛ ናይ CGVS) ዝቐርብ
ሕቶታትን ንስኻ እትህቦ መብርሂታትን ክትርጉም እዩ። ጠበቃኻ ወይ እሙን ሰብካ ኣብቲ ቃለ መሕተት ክርከብ
ይኽእል እዩ።

ናይ ዑቕባ ሰራሕተኛ ናይ እምነት ኩነታት ይፈጥር ምእንቲ ብዛዕባ ኩሉ ዘጋጠመካ ወይ ዝፈርሃካ ብናጻ
ኮይንካ ንክትዛረብ። እቲ ቶርጓማይ ናጻ ኮይኑ ምስ CGVS ዝኾነ ምትእስሳር የብሉን። እዚ ማለት ድማ፡ ንሱ
ገለልተኛ ስለ ዝኾነ ኣብቲ ዝውሃብ ውሳነ ዝኾነ ዓይነት ጽልዋ የብሉን።

ዘጋጠመካ ወይ ዘስግኣካ ነገር ብባዕላዊ ተበግሶን ብቕንዕናን ግለጽ እምበር፡ ዛንታ ኣቐዲምካ ኣይተጽንዕ። ኣብ
ከባቢኻ ዘለዉ ሰባት ብዛዕባ ዘይነበረካዮ ዛንታ ንኽትዛረብ ኢሎም እንተ መኺሮምካ ኣይትስምዓዮም ። ኣብ
እዋን እቲ ቃለ መሕተት፡ ሓደ ዝቐረበልካ ሕቶ ብግቡእ ከም ዝተረደኣካ ርግጸኛ እንተዘይኮይንካ፡ ብኡንብኡ
ሓብር። ናይ ዑቕባ ሰራሕተኛ ነታ ሕቶ ብኻልእ ኣቐራርባ ጌሩ ክድግምልካ እዩ። ከምኡ'ውን እንተደኣ ኣብ
ሓንቲ ሕቶ መልሲ ዘይትፈልጣ እንተ ኮይንካ፡ ኣይፈልጠን እየ ኢልካ ምንጋር እቲ ዝበለጸ እዩ ካብ ምሕሳው
ወይ ካብ ዝኾነ መልሲ ምፍጣር።

ሕቶ ዑቕባኻ ብኸመይ ይፍረድ?

ምምርማር ሕቶ ዑቕባኻ

ሰነዳት ቅድሚ ውልቃዊ
ቃለ መሕተት ኣቕርብ

ከምኡ-ውን ኩሎም ሰነዳት (ብዛዕባ መንነትካ፣ መበቆልካ፣ ጉዕዞን ምኽንያታት ሕቶ ዑቕባኻን) ቃላትካ
ዝድግፉ ኣቕርብ። እንተ ተኻኢሉ ኦሪጂናል ሰነዳት ኣቕርብ። ሰነዳት ወይ ኣገደስቲ ሓበሬታ ምሕባእ ኣብ
ምምርማር ናይ ኣህጉራዊ ሕቶ ዑቕባኻ ኣሉታዊ ጽልዋ ክህልዎ ይኽእል። ሰነዳት ናብ CGVS ቅድሚ
ውልቃዊ ቃለ-መሕተትካ ምቕራብ ዝበለጸ እዩ፡፡ እንተደኣ ኣብ እዋን ቃለ መሕተት ኣብ ቤት ጽሕፈት
ኢሚግሬሽን (DVZ) ዘይኣቐረብካ።

ቃለ-መሕትት ክሳብ ኣርባዕተ ሰዓታት ክወስድ ይኽእል ከምኡ'ውን ዘድሊ እንተኾይኑ ተወሳኺ ቃለ-
መሕትት ይስዕብ። ኣብ እዋን ቃለ-መሕትት ሓደ ወይ ተወሳኺ ዕረፍቲታት ኣለዉ። ዝተወሰነ ምግብን
መስተን ሒዝካ ምጻእ ከምኡ'ውን መድሃኒት ኣብ ዝተወሰነ ሰዓታት ትወስዶ እንተኾይንካ ሒዝካ ምጻእ።

ሕቶ ዑቕባኻ ብኸመይ ይፍረድ?

ምምርማር ሕቶ ዑቕባኻ

ናይ ዑቕባ ሰራሕተኛ ብጽሑፍ ናይ ኩሉ ኣብ ውልቃዊ
ቃለ መሕተት ዝተባህለ ዝርዝር ይሰርሕ። ኣብ ውልቃዊ
ቃለ መሕተት ኩሎም ሕቶታትን መግለጽታትካን ተጻሒፉ
ኣሎ። እዚ ናይ መግለጽታትካ ጽሑፋዊ ዝርዝር ናይቲ 
ውልቃዊ ቃለ መሕተት ቃለ-ጉባኤ ተባሂሉ ይጽዋዕ። 

ኩሉ እቲ ቃለ መሕተት ብድምጺ ቅዳሕ (ብቪድዮ ኣይኮነን) ይቕዳሕ። ኣንጻር ሓደ ኣሉታዊ ውሳነ ይግባይ ኣብ
እተቕርበሉ እዋን፡ ነዚ ናይ ድምጺ ቅዳሕ ክትረክብ ትኽእል ኢኻ። እዚ ከኣ፡ ይግባይ ቅድሚ ምቕራብካ
ብቆጸራ ኣብ CGVS፡ ከምኡ እውን ይግባይ ድሕሪ ምቕራብካ ኣብ ቤት ምኽሪ ክርክር ወጻእተኛታት (Rvv) 
ክግበር ይከኣል እዩ። እቲ ዝተቐድሐ ድምጺ፡ ኣብ መስርሕ ይግባይ ናይቲ RvV ከም መርትዖ ኮይኑ ክቕረብ
እውን ይከኣል እዩ።

እቲ ናይ ዑቕባ ሰራሕተኛ፡ ድሕሪ ውልቃዊ ቃለ-መሕተት፡ ነቲ ዘቕረብካዮ ናይ ኣህጉራዊ ሕቶ ዑቕባኻ
ብምሉእ ገለልተኝነት ይምርምሮ። ንሱ፡ ተኣማንነት ናይቲ ዝሃብካዮ መግለጺታት የጻሪ፤ ከምኡ ድማ ሕቶ 
ዑቕባኻ ምስ ረቋሒታት ውዕል ስደተኛታት ዝሳነ ምዃኑ ወይ ንደረጃ ሰብኣዊ ዑቕባ ብቑዕ ዝገብረካ ምዃኑ 
ይምርምር።

ሕክምናዊ መርመራ
እቶም ኣካላት፡ ቅድሚ ሕጂ ዘጋጠመካ ስደትን
ሩኡይ ጉድኣትን ዘርኢ ምልክታት ንምርካብ
ሕክምናዊ መርመራ ክትገብር ክሓቱኻ ይኽእሉ
እዮም። እዚ መርመራ እዚ ብነጻ ኮይኑ፡ ንኡ
ፍቓደኛ ምዃንካ ክትሕብር ትሕተት።

ናይቲ መርመራ ውጽኢት ክሕብሩኻ እዮም፡ እዚ
ውጽኢት እዚ ድማ ኣብ እዋን ምምርማር ሕቶ
ዑቕባኻ ኣብ ግምት ክኣቱ እዩ። እቶም ኣካላት
መርመራ እንተዘይሓቲቶም፡ ባዕልኻ ብናይ ባዕልካ
ወጻኢ መርመራ ክትሓትት ትኽእል ኢኻ።

ውሳነ ብዛዕባ ኣህጉራዊ ሕቶ ዑቕባኻ ብኸመይ ትቅበሎ?

CGVS ናይ ኣህጉራዊ ሕቶ ዑቕባኻ ውሳነ ብናይ ምዝጉብ
ደብዳቤ ይሕብረካ። CGVS እቲ ውሳነ ናብቲ ዝሃብካዮም ናይ
መምበሪ ኣድራሻኻ ይሰደዎ።

ኣብ መቐበሊ መዓስከር ትቕመጥ እንተደኣ ኴንካ፣ እቲ ውሳነ
ናብ ኣድራሻ ናይቲ መቐበሊ መዓስከር ኪለኣኽ እዩ። ኣብቲ
ትቕመጠሉ መቐበሊ መዓስከር ዝካየዱ ስርዓታት መሰረት፡ እቲ
ውሳነ ካብ ሓደ ሰራሕተኛ ናይቲ መዓስከር ክትቕበሎ ኢኻ፡
ወይ ድማ ነቲ ውሳነ ዘሕብር ደብዳቤ ባዕልኻ ናብ ቤት
ጽሕፈት ፖስታ ብምኻድ ክትወስዶ ኢኻ።

እንተደኣ ውሳነኻ ኣወንታዊ ኮይኑ

ኣወንታዊ ውሳነ ማለት ናይ ስደተኛ ደረጃ ወይ ናይ ሰብኣዊ ዑቕባ
ደረጃ ይወሃበካ ማለት እዩ ። ኣወንታዊ ውሳነ ኣብ ናይ ምስራሕ
ዕድልካ፡ ናይ ስድራቤት ምጥርናፍ ምሕታት፡ ቁሳዊ ሓገዝ ምርካብን
ምቕማጥካ ኣብ ቤልጅየም ምውዳብን ትክምታት ኣሎዎ።

ካብ CGVS ናይ ስደተኛ ደረጃ ዑቕባ ምሃብ ውሳነ ትቕበልካ ኣለካ ። ድሕሪ ሓደ ወርሒ ናይ ስደተኛ ምስክር
ወረቐት ትወሃብ። ብዚ ናይ ስደተኛ ምስክር ወረቐት ናብ ትቕመጠሉ ምምሕዳር ከይድካ ኣብ ናይ 
ወጻእተኛታት ምዝገባ ትምዝገብ።

ቀረባ ዘመድካ ምሳካ ክጽንበሩ እንተደልዮም ነምጥርናፍ ስድራቤት ክሓቱ ይኽእሉ። ቤት ጽሕፈት
ኢሚግሬሽን (DVZ) ናይ ምጥርናፍ ስድራቤት ሕቶ ይምርምር። ነዚ ሕቶ ካብ ናይ ስደተኛ ደረጃ ምሃብ ኣብ
ውሽጢ ሽድሽተ ወርሒ ምቕራብ ዝበለጸ እዩ።

ናይ ስደተኛ ደረጃ ድሕሪ ምርካብካ ዝተወሰኑ ሰነዳት ሲቪላዊ ኩነታት፡ ከም ናይ ልደት ምስክር ወረቐት፡
ብኤምባሲኻ ክትሓትት ኣይትኽእልን። ንዚ እቲ ናይ ሓገዝ ዲስክ ን ቁቡላት ስደተኛታትን ሃገር ኣልቦ ሰባትን
ናይ CGVS ክትጥቀም ትኽእል።

ዝያዳ ሓበሬታ ኣብ ብሮሹር ‘ከም ስደተኛ ቅቡል ኮይንካ ኣብ ቤልጅየም’ ክትረክብ ትኽእል ኣብ፦ 
cgvs.be/nl/publicaties.

ናይ ስደተኛ ዑቕባ ደረጃ ምሃብ

http://cgvs.be/nl/publicaties

እንተደኣ ውሳነኻ ኣወንታዊ ኮይኑ

እንተደኣ ንናይ ስደተኛ ደረጃ ዑቕባ ዘድልዩ ረቛሒታት ዘይማልኣካ ኮይኑ፡ CGVS ሰብኣዊ ዑቕባ ክህበካ 
ይኽእል እዩ። ድሕሪኡ ቅድሚ ኩሉ ስለምንታይ ካብ ናይ ስደተኛ ደረጃ ዑቕባ ከም ዝተነጽገካ ዘብርህ ውሳነ 
ክትቅበል ኢኻ። ብተወሳኺ ኣብቲ ውሳነ ሰብኣዊ ዑቕባ ከም ዝወሃበካ ይጥቀስ።

ቀረባ ዘመድካ ምሳካ ክጽንበሩ እንተደልዮም ነምጥርናፍ ስድራቤት ክሓቱ ይኽእሉ። ቤት ጽሕፈት
ኢሚግሬሽን (DVZ) ናይ ምጥርናፍ ስድራቤት ሕቶ ይምርምር። ነዚ ሕቶ ካብ ናይ ስደተኛ ደረጃ ምሃብ ኣብ
ውሽጢ ሽድሽተ ወርሒ ምቕራብ ዝበለጸ እዩ።

ተወሳኺ ሓበሬታ ብዛዕባ ደረጃ ሰብኣዊ ዑቕባኻ ኣብ ሕታም 'ኣብ ቤልጅየም ሰብኣዊ ዑቕባ ትረክብ ኣለካ' 
ኣብ cgvs.be/nl/publicaties ክትረክብ ትኽእል ኢኻ።

ተወሳኺ ሓበሬታ ብዛዕባ ሰነዳት መንበሪ፡ መሰል መንበሪ፡ ጉዕዞን ስራሕን ኣብ መርበብ ሓበሬታ ናይ ኣጀንሲ 
ውህደትን ሲቪካዊ ውህደትን(www.agii.be) ክትረክብ ትኽእል ኢኻ፦ 
https://www.vreemdelingenrecht.be/

ናይ ሰብኣዊ ዑቕባ ደረጃ ምሃብ

http://www.agii.be/
https://www.vreemdelingenrecht.be/

ናይ ይግባይ ምባል ተኽእሎ

ኣሉታዊ ውሳነ ምስ ትቕበልካ እዚ ማለት CGVS ብሰፊሕ
መጽናዕቲ መሰረት ኣህጉራዊ ዑቕባ ኣየድልየካን ኢሉ ወሲኑ
ኣሎ ማለት እዩ። ምስዚ ኣሉታዊ ውሳነ እዚ እንተ
ዘይተሰማሚዕካ፡ብመትከሉ ኣብ ውሽጢ 10 መዓልታት
ኣንጻሩ ይግባይ ናብ ቤት ፍርዲ፡ ቤት ምኽሪ ክርክር
ወጻእተኛታት (RvV) ክትቀርብ ትኽእል ኢኻ።

ኣብ ቤት ምኽሪ ክርክር ወጻእተኛታት (RvV) ይግባይ ንምቕራብ፡ ምስቲ ብCGVS ዝተዋህበ ውሳነ
ዘይትሰማማዓሉ ምኽንያታት ዘብርህ ናይ ጥርዓን ጽሑፍ ከተቕርብ የድልየካ። ዝተወሰኑ ናይ ግዜ
ደረታትን ፍሉያት ቅርጽታትን ኣለዉ። ናይ ጥርዓን ጽሑፍ ብጽቡቕ ክዳሎ ኣገዳሲ እዩ። ስለዚ ጠበቓ
ምምኻር ዝበለጸ እዩ። ድሕሪኡ ምስ ጠበቓኻ ናብ ቃለ-ጸብጻብ ኣብ RvV ክትዕደም ኢኻ። ንስኻ ወይ
ጠበቓኻ ኣብኡ ክትህልዉ ግዴታ እዩ። ኣብ ቃለ-ጸብጻብ ንስኻ ወይ ጠበቓኻ ምኽንያታትካ ብቓል
ክትገልጹ ትኽእሉ።

ንልሙድ ናይ ምንጻግ ውሳነ፡ ናይ ይግባይ ግዜ ገደብ 30 መዓልታት እዩ፣ ይኹን 
እምበር ኣብ ዝተወሰኑ ኩነታት፡ ከም ቅልጡፍ መስርሕ ወይ ኣብ ዶብ ዝካየድ 
መስርሕ፡ እዚ ናይ ይግባይ ግዜ ገደብ ይሕጸር። ብተወሳኺ ኣብ ዝተወሰኑ ጉዳያት 
ይግባይ ኣውቶማቲካዊ ዘደስክል ሳዕቤን የብሉን፡፡ እዚ ማለት ድማ ኣብ እዋን 
ይግባይካ ካብ ግዝኣት ክትምለስ ወይ ክትስጎግ ትኽእል ኢኻ ማለት እዩ። ኣብ ከምዚ 
ኩነታት፡ ክትጸንሕ ፍቓድ ክትሓትት ትኽእል ኢኻ። ነዚ ሓበሬታ እዚ ኣብ ውሳነኻ 
ክትረክቦ ኢኻ። ስለዚ ድማ ብሓገዝ ማሕበራዊ ሰራሕተኛኻን/ወይ ጠበቓኻን ውሳነኻ 
ብጥንቃቐ ኣንብብ። ምስኡ/ምስኣ ኣየናይ ናይ ይግባይ ግዜ ገደብ ኣብ ኩነታትካ ከም 
ዝምልከት ተረዳዳእ።

መሰላትካ እንታይ እዮም?

ብዛዕባ ዘቕረብካዮ ናይ ኣህጉራዊ ሕቶ ዑቕባ ውሳነ ክሳብ ትወሃብ፡ ናይ መዕቈቢ ሓገዝን ኣገልግሎታትን
ናይ ምርካብ መሰል ኣለካ።

ከም ሓታቲ ዑቕባ ብሓፈሻ እዚኦም ዝስዕቡ መሰላት ኣለካ፡

• ኣብታ ንምምርማር ሕቶ ዑቕባኻ ሓላፍነት ዘለዋ ሃገር ክትጸንሕ፡ ኣብ ዝተመደበልካ ቦታ ኣብ ዶብ፡
ክሳብ እቲ ምምርማር ዝዛዘም፡ ከምኡ’ውን

• ናይ መዕቈቢ ሓገዝን ኣገልግሎታትን ምርካብ።

ብዛዕባ ትቕበሎ ናይ መዕቈቢ ሓገዝን ኣገልግሎታትን ሓበሬታ ኣብ ፍሉይ ብሮሹር ክትረክብ ኢኻ።

ናይ ቶርጓማይ ኣገልግሎት ምቕባል መሰል ኣለካ

ቋንቋ ኔዘርላንድ ወይ ፈረንሳ ዘይትዛረብ እንተኾይንካ
ቶርጓማይ ኣብ እዋን ቃለ መሕተት ኣብ ቤት ጽሕፈት
ኢሚግሬሽን (DVZ) ከምኡ’ውን ኣብ እዋን ውልቃዊ
ቃለ-መሕተትካ ምስ ኣካላት መንግስቲ ንክትረዳዳእ
ክሕግዘካ እዩ። ቶርጓማይ ብነጻ እዩ።

ቶርጓማይ ገለልተኛ እዩ፣ እዚ ማለት ንሱ ወይ ንሳ ንዝኾነ ሰብ ኣይፈሊን እዩ። ቶርጓማይ ሓበሬታ
ብሚስጥራዊ መንገዲ ይሕዞ ከምኡ’ውን ካብቲ ዝብልካዮ ሓበሬታ ንሳልሳይ ኣካል ወይ ካብቶም
ሓላፍነት ዘለዎም ኣካላት ንወጻኢ ኣየመሓላልፍን እዩ።

ቶርጓማይ ኣብቲ ናይ ዑቕባ ሕቶካ ውሳነ ተጽዕኖ የብሉን።

እቲ ቶርጓማይ እንተ ዘይተረዲኡካ ወይ ቶርጓማይ ገለልተኛ ኣይኮነን ኢልካ እንተ ሓሲብካ፣ ንኣካላት
ብቑልጡፍ ሓብር።

ሓሳብካ ብነጻነት ንምግላጽ ዝሕግዘካ እንተ ኾይኑ፡ ንውልቃዊ ቃለ-መሕተትካ ተባዕታይ ወይ
ኣንስተይቲ ቶርጓማይ ከምኡ'ውን ቃለ መሕተት ዘካይድ ሰራሕተኛ ክትሓትት ትኽእል ኢኻ።

ብመሰረት ዘቕረብካዮ ምኽንያታትን ከከም ዘሎዉ
ተኽእሎታትን፡ እቲ ዝሓተትካዮ ክማላእ ይኽእል እዩ።

ሓበሬታ ናይ ምርካብን ብነጻ ሕጋዊ ምኽሪ ምሕታትን መሰል ኣለካ

ኣብ እዋን መስርሕ ዑቕባ ብነጻ ሕጋዊ ምኽሪ
ክትሓትት ትኽእል። እዚ ድማ ሕጋዊ ምኽሪ ናይ
ዑቕባ ሕቶካ ንምቕራብ ዝሕግዘካ የጠቓልል።

ሕጋዊ ምኽሪ ማለት፡ ብዛዕባ እዚኦም ዝስዕቡ
ነጥብታት መብርሂ ክትረክብ ትኽእል ማለት እዩ፦

• መሰላትካን ግቡኣትካን፥

• ዝተፈላለዩ መስርሓት፥

• ሕጋዊ ጉዳያት።

ካብ ናይ መምለሲ ኮቸታት ሓበሬታን ሕጋዊ ምኽርን ክትሓትት ትኽእል ኢኻ።

ከምኡ እውን ካብ ቤት ጽሕፈት ሕጋዊ ደገፍ (BJB) ሕጋዊ ምኽሪ ክትሓትት ትኽእል ኢኻ።

ምስ ትካል ስደተኛታት ናይ ሕቡራት ሃገራት (UNHCR) ወይ ምስ ካልኦት ትካላት ርክብ ክትገብር
ትኽእል።

ኣብ ዝኾነ ደረጃ ናይ መስርሕ ሕቶ ዑቕባ፡ ምስ UNHCR ወይ ምስ
መሻርኽቲ ትካላታ ክትራከብን ክትራዳዳእን ትኽእል ኢኻ።

UNHCR ረብሓን መሰላትን ናይ ሓተቲ ኣህጉራዊ ዑቕባን ስደተኛታትን
ትሕሉ። UNHCR ምስ መሻርኽቲ ትካላታ እውን ሓበሬታን ሓገዝን
ንሓተቲ ዑቕባ ትህብ።

ናይ UNHCR ርክብ ሓበሬታን ብዛዕባ መስርሕ ሕቶ ዑቕባ ሓበሬታን ኣብ መርበብ ሓበሬታ ናይ
UNHCR ክትረክብ ትኽእል ኢኻ፦ https://help.unhcr.org/።

ከምኡ’ውን ምስ ካልኦት ትካላት ሕጋዊ ምኽሪ ወይ ካልእ መሰነይታ ንሓተቲ ዑቕባ ዝህቡ ክትራከብ
ትኽእል ኢኻ።

https://help.unhcr.org/%E1%8D%A2
https://help.unhcr.org/%E1%8D%A2

ሕጋዊ ኣማኻሪ (ጠበቓ ) ክትውከስ ትኽእል ኢኻ

ጠበቓ ምምካር ማለት ናይ ውልቃዊ ሕጋዊ ሓገዝ ዝህበካ ወይ ምስ ኣካላት ኣብ ርክብካ ዝወክለካ ሰብ ናይ
ምርካብ ዕድል ኣለካ። ኣብ ዝኾነ ናይ ዑቕባ ደረጃ ጠበቓ ናይ ምምካር መሰል ኣለካ። ኣብ ዝኾነ ደረጃ ናይ
መስርሕ ሕቶ ዑቕባ ሕጋዊ መማኸሪ ክትውከስ መሰል ኣሎካ።

ናይ ሕጋዊ ኣማኸሪኻ ሓበሬታ ንኣካላት ሃቦም፡
ምእንቲ ብዛዕባ ሕቶ ዑቕባኻ ሓበሬታ ክህብዎ
ወይ ክህብዋ ክኽእሉ።

ግቡኣትካ እንታይ እዮም?

ሕግታት እዛ ሃገር ኣኽብር

ኣብታ ኣህጉራዊ ዑቕባ ዝሓተትካላ ሃገር ጸንሕ

ናብ ካልእ ኤውሮጳዊ ሕብረት (EU+-)(EU) ሃገር 
ንምኻድ ኣይትፈትን። ካብ ኣካላት ፍቓድ ምስ 
ተዋሃበካ ጥራይ ናብ ካልእ ኤውሮጳዊ ሕብረት 
(EU+-) (EU) ሃገር ክትጓዓዝ ይፍቀደልካ።

ኣካላት ክበጽሑኻ ዝኽእሉ ኩን፡ ቆጸራታትካ ድማ ኽብር

እቶም ኣካላት ምስ ዝሓቱኻ፡ ንኩሎም ቆጸራታት ብኣካል
ክትቀርብ ኣለካ ። ኣብ ግዜኡ ክትርከብ ኣለካ። ብዘጋጠመካ
ኣሰከፊ ምኽንያት ኣብቲ ቆጸራካ ክትኽብር እንተዘይክኢልካ፡
ብኡንብኡ ንኣካላት ሓቢርካ ምኽንያቱ ክተብርሃሎም ኣለካ።

ንኣካላት ብምሉኡ ተሓባበሮም

ስለዚ ምስ ተሓተትካ፣ እዚኦም ዝስዕቡ ክትገብር ኣለካ፦

• ውልቃዊ ሓበሬታትኻ ሃብ።

• ናይ መንነት ሰነዳትካ ኣቕርብ ። እንተደኣ ዘይብልካ ኮይኑ፣ ስለምንታይ ከም
ዘይብልካ ኣብርህ።

• ናይ ኣጻብዕትኻ ኣሸራን ስእልኻን ንኽወስዱ ፍቐደሎም።

• ሕቶ ዑቕባኻ ኣብቲ ዝተወሰነ ዕለትን ቦታን ኣቕርብ።

• ኣብ ቃለ መሕተት ናይ ቤት ጽሕፈት ኢሚግረሺንን ኣብ
ውልቃዊ ቃለ-መሕተትካን ብኣካል ክትርከብ ግበር፦
ከምኡ’ውን ኣብ እዋን አቲ ቃለ መሕተት ኣብቲ ዝቐርቡ
ሕቶታት መልሲ ሃብ።

• እቶም ኣካላት ክፍትሹኻ ወይ ሒዝካዮም ዘለካ ንብረታትካ ክምርምሩ ምስ
ደለዩ ተሓባቢሮም። እዚ ድማ ኣድላዪን ቅኑዕን እንተ ዀይኑ ጥራይ እዩ
ዚፍጸም። ኣካላት ስለምንታይ ከም ዝፈትሹን ከም ዝምርምሩን ምኽንያት
ክህቡካ እዮም። ምፍታሽን ምምርማርን ብ ሓደ ዓይነት ጾታ ዝፍጸም ኮይኑ፣
ንክብርኻ ቡዘይጐድእ መንገዲ ይካየድ።

ሓቂ ተዛረብ

እቲ ትብሎ ነገር ንተኣማንነት ናይ ሕቶ ዑቕባኻ ብዙሕ ኣገዳስነት
ኣለዎ። ስለዚ ቅኑዕ ክትከውን ኣለካ ከምኡ’ውን ብዛዕባ
መንነትካ፣ ስድራቤትካ፣ መበቆል ሃገርካ፣ ካብ መበቆል ሃገርካ
ንምንታይ ከም ዝወጻአኻን ናብኡ ንምንታይ ክትምለስ ከም
ዘይትደሊን ምሉእን ቅኑዕን ሓበሬታ ክትህብ ኣለካ።

ንዅሉ ነገራት ኣይትዝክሮን ትኸውን፣ ስለዚ ንዅሉ ሕቶታት
ክትምልሶ ኣይትኽእልን ትኸውን። ኣብ ከምዚ ዝመሰለ ዅነታት
ከም ዘይትዝክሮ ግለጽ እምበር መልሲ ባዕልኻ ኣይትፈጥር።

ቅኑዕ ናይ ርክብ ሓበሬታ ሃብ፡ ከምኡ'ውን ክበጽሑኻ ዝኽእሉ ኩን።

እቶም ኣካላት ብዛዕባ ሕቶ ዑቕባኻ ክበጽሑኻ ክኽእሉ
ኣሎዎም።

ኣድራሻኻ፡ ኢ-መይልካ ወይ ቁጽሪ ተሌፎንካ እንተደኣ ከይርካ፡
ብኡንብኡ ንኣካላት ሓብር።

ኩሎም ሓበሬታትን ሰነዳትን ንምድጋፍ ሕቶ ዑቕባኻ ናብ ቤት ጽሕፈት ኢሚግሬሽን ኣቕርብ

ናይ መንነት ሰነዳት እንተሃልዮምካ፡ ብቕልጡፍ ክትቕርቦም ኣለካ።

ኩሎም ሰነዳትን ሓበሬታትን ን ኣካላት ዝሕግዝ ኣብ ምምርማር ናይ ሕቶ ዑቕባኻ ወይ ኣብ ምውሳን ናይ
ሓላፍነት ዘለዋ ሃገር ኣብ ሕቶ ዑቕባኻ ክትቕርቦም ኣለካ። እዚ ድማ ንዞም ዝስዕቡ ይጠቃልል ፡ ናይ መርዓ
ምስክር ወረቐት፡ መጽሓፍ መርዓ፡ ወተሃደራዊ መንነት፡ መርትዖ ናይ ስራሕ፡ ካርድ ኣባልነት ናይ ፖለቲካዊ
ውድብ፡ ምስክር ወረቐታት፡ ናይ ቤት ፍርዲን ፖሊስን ጸብጻባት፡ ስእልታትን ሕክምናዊ ወይ ስነ-
ኣእምሮኣዊ ሰነዳትን።

ብዛዕባ ሃገርካ ሓፈሻዊ ሓበሬታ ጥራይ ዝሕዙ ሰነዳት ክትቕርብ ኣድላዪ ኣይኮነን፡ እቶም ናይ ዑቕባ ኣካላት
ኩነታት ሃገርካ ይፈልጡ እዮም።

ሕቶ ዑቕባኻ ክተቕርብ ከለካ፡ ኩሉ ሓበሬታን ሰነዳትን
ብዝተኻእለ መጠን ቀልጢፍካ ከተርክቦ ኣለካ። እቶም ሰነዳት
ብኡንብኡ ኣብ ኢድካ እንተዘይሃልዮም፡ እንተደኣ ቤልጅየም
ንሕቶ ዑቕባኻ ናይ ምምርማር ሓላፍነት ዘለዋ እንተኾይና፡ ምስ
ረኸብካዮም ብኡንብኡ ናብ ሓፈሻዊ ኮሚሽነር ንስደተኛታትን
ሃገር ኣልቦ ሰባትን (CGVS) ከተርክቦ ኣለካ።

ኣብ ዝተኻእለሉ ኩነታት፡ ኦሪጅናል ናይ መበቆል ሰነዳት ናይ ምቕራብ ግዴታ ኣለካ። ሰነዳት መንነት
ምድርባይ ወይ ምብላሽ ፍቁድ ኣይኮነን። ኣገደስቲ ዝኾኑ ሰነዳት ክትሓብኦም ኣይፍቀድን እዩ። ናይ
ሓሶት ሰነዳት እንተሃልዮምካ ውን፡ ነቶም ሰነዳት ከተርክቦምን ብንጹር ከኣ ስሩሕ ሰነዳት ምዃኖም
ክትሕብር ኣለካ።

ዝከኣል እንተደኣ ኰይኑ ከምኡ'ውን ዝኾነ ይኹን ስግኣት እንተዘይሃልይዎ ንኣዕሩኽትኻ ወይ ኣባላት
ስድራቤትካ ንሰነዳትካ ክሰዱልካ ሕተቶም።

ግቡኣትካ እንተዘይፈጺምካ እንታይ ይኸውን ?

መስርሕ ሕቶ ዑቕባኻ ይቋረጽ

እዚ ዝኸውን ንዞም ዝስዕቡ እንተደኣ ነጺግካ፦

• ሓበሬታ ምሃብ እንተደኣ ተሓቲትካ፡

• ናይ ኣጻብዕትኻ ኣሸራን ንምወሳድ ወይ ስእሊኻ ንምውሳድ፡

• ኣድራሻ ናትካ ምሃብ፡

• ኣብ እዋን ውልቃዊ ቃለ መሕተትካ ሕቶታት ምምላስ።

እዚ ውን ክኸውን ይኽእል እዩ እንተደኣ ንስኻ፡

• ብዘይ ቅኑዕ ምክንያት ሕቶ ዑቕባኻ ኣብ ውሽጢ እቲ
ዝተወሰነልካ ግዜ እንተደኣ ዘይቐረብካ፡

• ብዘይ ቅኑዕ ምክንያት ኣብ ናይ ውልቃዊ ቃለ መሕተት
ዘይቀረብካ፡

• ብመሰረት ዝቐረበልካ ጻውዒት ኣብ ቅድሚ ኣካላት እንተ
ዘይቀሪብካ

• ኣብቲ ክትጸንሕ ዝግብኣካ ቦታ እንተ ዘይጸናሕካ፡

• ኣካላት ክበጽሑኻ ዘይክእሉ እንተኾይኑ፡

• ካብ ሃገር እንተ ወጺእካ።

እቲ ሕቶ ዑቕባኻ ከም ዝተሰሓበ ወይ ዝተነጽገ ክቑጸር እዩ። እዚ ማለት ድማ ደረጃኻ ከም ሓታቲ
ኣህጉራዊ ዑቕባን ምስኡ ዝተሓሓዙ ኩሎም መሰላትካን ክትስእን ትኽእል ኢኻ ማለት እዩ።

ኣብ ዝኾነ እዋን ናይ መስርሕ ሕቶ ዑቕባ፡ ሕቶ ዑቕባኻ ንምስሓብ ክትውስን ትኽእል ኢኻ፡ ንኣብነት
ናብ ሃገርካ ንምምላስ ምስ ወሰንካ። ኣብ ከምዚ ኩነታት፡ ደረጃኻ ከም ሓታቲ ኣህጉራዊ ዑቕባ ክትስእን
ኢኻ።

ዝተወሰኑ ናይ መቐበሊ ሓገዝን ኣገልግሎታትን ክግደቡ ወይ ክቋረጹ ይኽእሉ

ኣብ ዝተወሰኑ ኩነታት፡ Fedasil ዝተወሰኑ ናይ መቐበሊ ሓገዝ ወይ
ኣገልግሎታት ንምግዳብ ወይ ንምቁራጽ ክውስን ይኽእል እዩ። Fedasil 
ኩነታትካ ምስ ገምገመ፡ ብዛዕባ ከምዚ ዝኣመሰለ ውሳነ ብጽሑፍ ከፍልጠካ
እዩ።

ብዛዕባ እዚ ተወሳኺ ሓበሬታ ኣብ ፍሉይ ብሮሹር ክትረክብ ኢኻ።

ኣብ ምምርማር ሕቶ ዑቕባኻ ኣሉታዊ ሳዕቤናት ክህልዉ ይኽእሉ እዮም

ብዛዕባ መንነትካ ወይ ሕቶ ዑቕባኻ ዝዳናገሩ ወይ ዘይቅኑዕ ሓበሬታ እንተ
ሂብካ፡ ወይ እንተደኣ ሰነዳት ኣጥፊእኻ ወይ ኣጭበርቢርካ፡ እዚ ኣሉታዊ
ሳዕቤናት ኣብ ሕቶ ዑቕባኻ ክምጽኣልካ ይኽእል። ሕቶ ዑቕባኻ ክንጸግ
ይኽእል ከምኡ'ውን ንኣህጉራዊ ዑቕባ ብቑዕ ዘይኮንካ ክትከውን
ትኽእልን።

ኣካላት ብድሕሪኡ ኣብ እዋን መስርሕ ሕቶ ዑቕባኻ ሓቂ ዘይተዛሪብካ ምዃንካ እንተደኣ ኣረጋጊጾም፡
ኣህጉራዊ ዑቕባኻ ውን ክስሓብ ይኽእል እዩ።

እንተደኣ ዘድልየካ ኮይኑ፡ ፍሉይ ሓገዝ ክግበረልካ እዩ።

እንተደኣ ፍሉይ ሓገዝ ዘድልየካ እንተደኣ ኮይኑ፡ ንኣካላት ቀልጢፍካ ክትሕብሮም ኣለካ። እዚኦም
ድሌታት ምስ ጥንሲ፡ ሕማም፡ ወይ ድማ ምስ ስነ-ኣእምሮኣዊ፡ ኣካላዊ ወይ ጾታዊ ጉድኣት ዝተኣሳሰሩ
ተሞክሮታት ዘጠቓልሉ ክኾኑ ይኽእሉ እዮም።

ኣካላት ኩነታትካ ብምግምጋም፡ ኣብ መስርሕ ሕቶ ዑቕባ ዘለካ ተሳትፎ ንምቅላል ተወሳኺ ደገፍ
ከቕርቡልካ ይኽእሉ እዮም። ንኣብነት፡ ንጉዳይካ ዝከታተል ፍሉይ ክኢላ ሰራሕተኛ ክምድቡ ወይ ድማ
ነቲ ናይ ሕቶ ዑቕባ መስርሕ ዝወስዶ ግዜ ከማሓይሹ ይኽእሉ እዮም።

ናብ ሃገርካ ክትምለስ እንተደሊኻ እንታይ ክግበር ይኸውን? 

ኣብ ዝኾነ እዋን ናይ መስርሕ ዑቕባ ንስኻ ብድሌትካ ክትምለስ ክትውስን ትኽእል፡ ናብ ፣

• መበቆል ሃገርካ ወይ

• መሰጋገሪ ሃገር ወይ ካልእ ሳልሳይ ሃገር፣ እንተደኣ ናብኡ ክትምለስ መሰል ሃሊዩካ።

እንተደኣ ብድሌትካ ክትምለስ ወሲንካ፡ መስርሕ ዑቕባኻ ይቋረጽ ከምኡ'ውን ድሕሪ ደጊም ኣብ
ቤልጅየም ናይ ምጽናሕ መሰል የብልካን። እንተደኣ ንኣህጉራዊ ሕቶ ዑቕባኻ ከተቋርጾ ደሊካ ቅድሚ
እቲ መስርሕ ምዝዛሙ፡ እቲ ኣብ መርበብ ሓበሬታ ናይ CGVS ዝርከብ ፎርም ክትመልእ ኣለካ፡

www.cgvs.be/nl/formulieren/verklaring-afstand-van-het-verzoek-om-
internationale-bescherming

እንተደኣ ብድሌትካ ክትምለስ ትደሊካ፡ ምስ Fedasil ርክብ ግበር
ብመንገዲ https://www.vrijwilligeterugkeer.be/en-gb ንውሑስን ሕጋዊን ምምላስ
መሰነይታን ሓገዝን ክትረክብ ትኽእል ኢኻ።

ሓበሬታ ብዛዕባ ወለንተኛዊ ምምላስ ካብ ICAM ኮቸታት ናይ ቤት ጽሕፈት ኢሚግሬሽን'ውን
(DVZ) ክትርከብ ትኽእል።

ናይ ሓበሬታ ምቕባል ምርግጋጽ

ሓደ ሰራሕተኛ እዚ ሓበሬታ እዚ ከም ዝተቐበልካ ከረጋግጽ ክሓተካ እዩ። ዘይተረደኣካ ነገር ወይ
ጥርጥር እንተሃልዩካ፡ ኩሉ ግዜ ሕቶ ክትሓትት ትኽእል ኢኻ።

ኣካላት ናይ ኣህጉራዊ ዑቕባ

ሓፈሻዊ ኮሚሽነር ንስደተኛታትን ሃገር ኣልቦ ሰባትን (CGVS)

Ernest Blerotstraat 39

1070 BRUSSEL

T 02 205 51 11

Website: www.cgvs.be/nl/contactinfo

• ምምርማር ናይ ኣህጉራዊዑቕባሕቶታት
• ናይምስክርወረቀታትን ናይ ሲቪል ሰነዳትምሃብ ንፍቑዳት ስደተኛታትን ሃገር
ዘይብሎም ሰባትን።

ቤት ጽሕፈት ኢሚግሬሽን (DVZ)

Pachecolaan 44

1000 BRUSSEL

T 02 488 80 00

E-mail: infodesk@ibz.fgov.be

Website: https://dofi.ibz.be/nl/contact

• ናብ ግዝኣት ቤልጅየምምእታው፡መንበሪ፡ምቕማጥንምስጓግንወጻእተኛታት ኣብ
ቤልጅየም

• ኣህጉራዊዑቕባ፡ ናይ ኣህጉራዊዑቕባ ሕቶምዝገባን ናይ ሓላፍነት ዘሎዋ ኣባል ሃገር
ሃገርምውሳን ናይምምርማር እቲሕቶዑቕባ

https://www.cgvs.be/nl/contactinfo
mailto:infodesk@ibz.fgov.be
https://dofi.ibz.be/nl/contact

ኣካላት ናይ ኣህጉራዊ ዑቕባ

ቤት ምኽሪ ክርክር ወጻእተኛታት (RvV)

Laurentide Gaucheretstraat 92-94

1030 BRUSSEL

T 02 791 60 00

F 02 791 62 26

E-mail: info.rvv-cce@ibz.fgov.be

Website: www.rvv-cce.be

• ይግባይ ኣንጻርውሳነታት ናይ ቤት ጽሕፈት ኢሚግሬሽን ከምኡ'ውንኮሚሽነር
ጀነራል ናይ ስደተኛታትን ሃገር ኣልቦ ሰባትን

Fedasil

Kartuizersstraat 21

1000 BRUSSEL

T 02 213 44 11

F 02 213 44 22

E-mail: info@fedasil.be

Website: www.fedasil.be

• ምቕባልንምትሕብባርን ናይ ሓተቲ ኣህጉራዊ ዑቕባ
• ምትሕብባርን ደገፍን ወለንተኛዊምምላስ

ናይ ምምዝጋብ ማእከል Fedasil

Passendalestraat 2

1000 BRUSSEL

T 02 793 82 40

mailto:info.rvv-cce@ibz.fgov.be
mailto:info.rvv-cce@ibz.fgov.be
mailto:info.rvv-cce@ibz.fgov.be
http://www.rvv-cce.be/
http://www.rvv-cce.be/
http://www.rvv-cce.be/
mailto:info@fedasil.be
http://www.fedasil.be/

ወይ ተሓታትነት ኣይቕበልን። EUAA ወይ ሰባት ብስም EUAA ዝሰርሑ ንጥቕሚ ናይ ሓበሬታ ኣብዛ ብሮሹር ዝርከብ ዝኾነ

